
 

 



 

 

Songambele sio mgeni kwenye ulimwengu wa uandishi, vitabu 

vyake ambavyo vimesaidia watu wengi ni pamoja na  

 

1. Kutoka Sifuri Mpaka Kileleni  

2. Tatizo Si Rasilimali Zilizopotea (Toleo La Kwanza Na La 

Pili) 

3.  Nyuma Ya Ushindi. 

4. Mambo 55 Ya Kuzingatia Kabla Ya Kuanzisha Biashara. 

5. Jinsi Ya Kuibua Ubunifu Ulio Ndani Yako. 

6. Kama Unataka Kuwa Tajiri. 

7. Barua Ya Wazi Kwa Wazazi Na Walezi Wa Watoto. 

8. Makosa Kumi (10) Wanayofanya Wakulima Na Jinsi Ya 

Kuyaepuka Ili Kutengeneza Fedha Zaidi. 

9. Maajabu Ya Kusoma Vitabu (toleo lililoboreshwa zaidi) 

10.  Maajabu Ya Kuweka Akiba 

11. Tofauti 101 Kati Ya Matajiri Na Masikini 

12. Maajabu Ya Kuwekeza Kwenye Hisa, Akiba Na 

Hatifungani 

13. Hatua Kwa Hatua 

UTANGULIZI 
Dhahabu inavutia kwa sababu ya mwonekano wake na  thamani 

yake.  Leo hii ukigundua kwamba kwenye shamba lako kuna 

dhahabu basi  utajiri unakuwa umepiga hodi mlangoni kwako. 



 

Yaani ule usemi wa kulala masikini kuamka tajiri unakuwa 

umetimia kwako. Nani asiyependa dhahabu igunduliwe kwenye 

shamba lake? Ni nani huyo? Leo hii ninapoandika utangulizi wa 

kitabu hiki thamani ya dhahabu kwenye soko la dunia ni dola za 

kimarekani 38,000. Ambazo ni sawa na shilingi za kitanzania 

86,723,600 (milioni themanini na sita laki saba ishirini na tatu na 

mia sita)!! Hii ndio dhahabu. 

Sasa hayo yote yalikuwa ni tisa, ila kumi ni kwamba dhahabu 

kila mtu anaaweza kuitafuta na kuipata. Zipo kila sehemu. Na 

cha kushangaza zaidi ni kwamba dhahabu hizi hapa zipo karibu 

yetu sana. Dhahabu hizi hapa hatuzioni kwa sababu hatuzipi 

kipaumbele. Naam, dhahabu hizi zipo ndani yetu. 

Kitabu hiki kimelenga katika kuhakikisha kwamba wewe 

unatumia dhahabu hii ambayo unayo ndani yako kwa viwango 

vya juu sana. 

Je, dhahabu inayozungumziwa hapa ni ipi? Ni ubunifu ulio ndani 

yako. Na dhahabu hii inaweza kujitokeza kwa namna tofauti, 

inaweza kuwa ni kipaji cha kuzaliwa nacho, inaweza kuwa ni 



 

ujuzi ulio nao, inaweza pia kiwango chako cha elimu, hata 

biashsara unayoifanya.  

Kama unaishi katika dunia hii basi nina hakika kwamba walau 

kuna kitu kimojawapo ambacho unacho  kati ya hivyo hapo 

nilivyotaja hapo juu na unaweza kukimudu kwa viwango vya juu 

kama utaamua. Ukweli ni kwamba una kitu na kama unaona 

kwamba hauna kipaji, ujuzi, kisomo cha kiwango fulani basi 

hapo kaa ujifikirie tena.  Hapo ndipo utagundua kwamba una 

kitu cha kuanzia na kitu hiki ni kimojawapo kati ya vitu hivyo 

hapo juu. 

Sasa ukishajua kwamba upo wapi ndipo kitabu hiki hapa 

kinaingillia kati kwa kukutaka wewe uibue ubunifu wako zaidi 

ya hapo. Kitabu hiki hapa kinakutaka wewe hapo uweze 

kuupeleka ubunifu wako kwenye viwango vingine tofauti na 

sasa.  

Usifanye kitu kwa sababu tu unafanya, bali ufanye kazi kwa 

kuongeza thamani zaidi kupitia ubunifu. Tumeona dhahabu 

unavutia watu walio wengi kwa sababu ya mwonekano wake, 



 

basi na wewe utawavutia watu wengi zaidi kwa kutumia ubunifu 

ulio ndani yako.  

 JINSI YA KUIBUA--- UBUNIFU ULI O NDANI YAKO ni kitabu 

chako, kitumie kwa manufaa yako ili ufanye yale ambayo 

hayajawahi kufanyika. Kama kuna watu waliweza kutumia 

ubunifu ulio ndani yao sasa kwa nini wewe usiweze? Huu ndio 

muda wa kuibua ubunifu ulio ndani yako. 

 

Jinsi ya kutumia kitabu hiki 

Hiki ni kitabu ambacho hakina sheria katika matumizi yake. 

Unaweza kuanzia popote katika usomaji. Ndani ya kurasa za 

kitabu hiki utapata kujua ni kwa nini mimi ninasema wewe ni 

mbunifu na kwa nini watu wengine watakwambia kitu kama 

hicho hapo, utajua vitu vinavyoharibu ubunifu wa watu walio 

wengi na hivyo utajua ni kwa jinsi gani unaweza kuepuka kuua 

ubunifu wako, utapata kujua mbinu thelathini za kuibua ubunifu  

ulio ndani yako. Ndio ni mbinu thelathini! Utapata kuona ni kwa 

jinsi gani ubunifu , mabadiliko na maendeleo ni vitu ambavyo 

vimeshikamana na jinsi gani ubunifu unachangia kuleta vitu hivi 



 

viwili. Mwisho utapata kujua ni kwa nini unapaswa kutumia 

ubunifu wako.  

Kama niliyosema awali, hakuna sheria yoyote ya kusoma kitabu 

hiki. Ni wewe tu, unaweza kuanzia popote ilimradi kile 

utakachopata uhakikishe unakifanyia kazi mara moja. 

Asante sana sasa ni muda wako kufurahia 

Godius Rweyongeza 

 

 

 

 

 

 

 

 

 

 



 

 

 

 

 

 

 

 

 

 

 

JINSI YA KUIBUA UBUNIFU ULIO NDANI 

YAKO 

Kila mtu kazaliwa akiwa mbunifu. Kila mtu ana mbegu ya 

ubunifu ndani yake ambayo imesubiriwa kufanyiwa kazi. Kama 

mbegu hii itafanyiwa kazi vizuri sana inaweza kumwinua mtu na 

kumtoa eneo moja kwenda jingine na hatimaye kujikuta kwamba 

kapiga hatua kubwa sana hapa duniani. Hakuna mtu ambaye 



 

amezaliwa kwa bahati mbaya hata kidogo. Kuzaliwa kwako na 

kuwepo kwako hapa duniani ni kwa kusudi maalum. Hii ndio 

kusema kwamba kuna mbegu ya ubunifu ndani yako ambayo 

imesubiri kuwekewa mazingira mazuri ili iweze  kuota. 

 

 Katika hali ya kawaida mbegu inahitaji maji, mbolea, inahitaji 

udongo na inahitaji hewa ili iweze kuota na kuwa mche. Mche 

nao unahitaji mbolea, maji, hewa, mwanga, jotoridi, na nafasi ya 

kutosha ili nao hatimaye uweze kutoa matunda mengi, naam 

mengi zaidi.  

Kitabu hiki kipo kwa ajili ya kuhakikisha kwamba kinakuonesha 

maji ambayo unayahitaji kwa ajili ya mbegu zako. Kitabu hiki pia 

kina mbolea na udongo na hewa ya oksijeni kwa ajili ya mbegu 

hiyo ya ubunifu iliyo ndani yako. Ukiiangalia mbegu katika 

udogo wake basi unaweza kupita katika maisha yako ukiamini 

kwamba mbegu hiyo sio kitu. Maana udogo wa mbegu hauwezi 

kukushawishi wewe hapo kusema kwamba ndani ya mbegu 

kuna msitu. Lakini ukweli ni kwamba ni katika mbegu ndipo 

tunakuta msitu. 



 

MBEGU---------MTI-----MITI---MSITU 

 

Ukiipanda mbegu moja, iatoa mti mmoja lakini kwenye mti huo 

tutapata matunda mengi sana ambayo ndani yake kuna mbegu 

nyingine nyingi sana. Ukizipanda mbegu hizo tena utapata miti 

mingi zaidi ambayo tena kutoka pale utaweza kupata miti 

mingine zaidi. Hii ndio kusema kwamba mwisho wa siku mbegu 

moja itazalisha msitu mkubwa. Kwa hiyo haupaswi kuiangalia 

mbegu kama mbegu isipokuwa unapaswa kuhakikisha kwamba 

unaiangalia mbegu kama msitu.  

Chukulia mfano mtu kapanda mbegu ya mwembe.  

 

MBEGU

MTIMSITU



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

KUHUSU MWANDISHI 

Godius Rweyongeza (Songambele) ni mwandishi na mjasiliamali 

ambaye ameandika kuhusu masuala mengi sana haswa yale 

yanayohusiana na malengo na vipaji. Katika vitabu vyake 

amejaribu kuonesha ni kwa jinsi gani kila mtu anaweza kutoka 

sifuri mpaka kileleni kwa kutumia kanuni rahisi sana ambazo 

watu wengine wametumia. 

Rweyongeza kwa sasa ni mwanachuo katika Chuo Kikuu Cha 

Kilimo Sokoine (SUA). Ambapo anamalizia mwaka wake wa 

mwisho wa shahada ya sayansi ya kilimo cha bustani  

(horticulture). 

Rweyongeza siku zote anaongozwa na vitu vitatu, ambavyo ni 

amani ya akili, kujiongoza na maarifa ya kutosha.  Unaweza 

kujifunza zaidi kwa kuzisoma kazi zake kwenye blogu yake ya 

www.songambeleblog.blogbspot.com kila siku. 

http://www.songambeleblog.blogbspot.com/


 

 

 


